
EH Bildu Nafarroa talde parlamentarioko Adolfo Araiz Flamariquek honako galdera hauek aurkezten dizkio Legebiltzarreko Mahaiari, izapidetu ditzan eta idatziz erantzun dakizkion: 
Nasuvinsak jabetzan zeukan eraikin bat Tafallako Santa María kalean, Andre Maria elizaren ondoan, Manero Enea izenez ezagunagoa zena. 2005ean, Nasuvinsak eraikin hori bota zuen, ondoren etxebizitzak eraikitzeko, nahiz eta zegokiona zaharberritzea izan; izan ere, alde zaharraren parte zen, eta mantentzea merezi zuen harriz egina baitzegoen, edo, behintzat, harri guztia errekuperatzea.
Ia hogei urte joan dira ordutik, eta Nasuvinsak ez du inolako etxebizitzarik eraiki eraisketaren ostean hutsik gelditu zen orubean. 2022ko maiatzean, Tafallako Udalarekin egindako bilera batean, Nasuvinsak berretsi zuen etxebizitzak eraikiko zituela hiriaren alde zaharrean; zehazki, 8 etxebizitza eraikitzeko proiektu bat zegoela.
2021eko azaroaren 26an, orduan Lurra Antolamenduko kontseilari zenak Navarra Social Housing planaren bigarren fasea iragarri zuen Tafallan, zeinaren arabera Nasuvinsak alokairuko babes ofizialeko 34 etxebizitza sustatuko baitzituen etxebizitzako sozietate publikoak hirian daukan lurzati batean, kirolaldetik gertu.
Hori dela-eta, honako hau galdetzen dut:
1. Tafallako Santa María kaleko Manero Enea eraitsi zenetik ia 20 urte igaro eta gero, orube ia osoaren jabe den Nasuvinsak ez du etxebizitzarik eraiki. Zergatik?  
2. Zer arrazoi izan du Nasuvinsak (administratiboa, merkatukoa nahiz ekonomikoa) eraikina eraitsi zenean etxebizitzak eraikitzeko hartutako konpromisoa 20 urte hauetan ez betetzeko?
3. 2022an Tafallako Udalaren ordezkariekin izandako bileran, Nasuvinsako arduradunek iragarri zuten 8 etxebizitza eraikiko zituztela orube horretan, baina hiru urte joan dira eta ez da proiektu horretarako obra-lizentziarik eskatu. Zergatik? Etxebizitzako enpresa publikoak zer dela-eta ez ditu etxebizitza horiek eraiki?
4. Manero Enea zenaren orubean etxebizitza horiek ez eraikitzea lotuta al dago Nasuvinsak Tafallan eraiki nahi dituen alokairuko babes ofizialeko 34 etxebizitza horiek eraikitzearekin? Proiektu horrek lehentasuna al dauka Manero Eneko proiektuaren aldean?
5. Nasuvinsak Tafallako bi proiektu horiek egitea aurreikusten al du? Noizko?
6. Jabeek Tafallako alde zaharrean salgai jarritako orubeak edo aurri egoeran dauden etxebizitzak erosteko eskaintzarik jaso al du Nasuvinsak? Zenbat izan dira? Zer erantzun eman zaie? Horietakoren bat erosteko prozesua abian al da?

